
Definisjon av mobbing:
En person er mobbet eller plaget når han eller hun, gjentatte ganger og over en viss tid blir utsatt for negative handlinger fra en eller flere personer.

(Dan Olweus)

DEI LER
Dei ler og ler,

og eg får ikkje

vera med.

Dei er mot meg.

Det er derfor

eg må gråta,

mamma.

Oskar Stein Bjørlykke

1.
Mål

· Grindhaug skole ønskjer å vera ein skule med trivsel og tryggleik for alle.

· Me har nulltoleranse for mobbing.
Desse måla vil me nå ved hjelp av:

· Førebyggjande arbeid som kan hindra at elevar vert utsett for mobbing. (del 2)
· Rutinar som skal avdekka mobbing. (del 3)
· Tiltak for å få slutt på mobbinga. (del 4)
· Skulen skal følgja opp mobbeoffer og mobbar.

I Opplæringslova kan me lesa følgjande om elevane sine rettar:

§ 9a-3. Det psykososiale miljøet
       Skolen skal aktivt og systematisk arbeide for å fremje eit godt psykososialt miljø, der den enkelte eleven kan oppleve tryggleik og sosialt tilhør.

       Dersom nokon som er tilsett ved skolen, får kunnskap eller mistanke om at ein elev blir utsett for krenkjande ord eller handlingar som mobbing, diskriminering, vald eller rasisme, skal vedkommande snarast undersøkje saka og varsle skoleleiinga, og dersom det er nødvendig og mogleg, sjølv gripe direkte inn.

2.
Førebyggjande arbeid
For å førebyggja mobbing må me arbeida både på klassenivå, på skulenivå og saman i personalet. 

2.1.
Klassenivå:
a. Klassereglar 

· Klassereglane skal ha fokus på trivsel, samhald og positiv kommunikasjon.

· Klassereglane må henga  godt synlege i klasserommet.

· Klassereglane må stadig repeterast.

· Klassereglane må evaluerast i løpet av året.

b. Konsekvensar

· Det må vera klare konsekvensar dersom nokon bryt reglane.

· Elevane må vera klar over kva konsekvensar som gjeld.

c. Klassemøte

· Klassane må jamleg diskutera miljøet i klassen.  

d. Elevsamtalar

· Elevsamtalar kan gi god oversikt over korleis den enkelte elev har det.

e. Samarbeid med heimen 

    
     Det er svært viktig at skulen og heimen samarbeider godt 
 
     dersom ein skal stansa mobbing. Dette kan me gjera gjennom:

· Foreldresamtalar

· Foreldremøte

· Foreldreorganiserte aktivitetar

· Uformell kontakt

       3.klassingar i djup konsentrasjon

2.2.
Skulenivå:

a. Ordensreglar med konsekvensar

· Me må ha ordensreglar med klare konsekvensar ved brot .

· Personalet må gjennomgå desse reglane ved skulestart kvart år.

· Me må jamleg ha fokus på reglar og konsekvensar og at dei blir praktiserte mest mogleg på same måte.

· Kontaktlærarane skal ved skulestart gå gjennom ordensreglane med konsekvensar i sin klasse.
b. Vaktordning

· Me skal ha ei god vaktordning med mange nok vakter i friminutta.
· Me går vakt i 4 ulike soner.

· Ved behov går me vakt på enkeltelevar.
· Vaktene skal bruka vestar slik at dei er godt synlege.

· Vaktene skal vera raske ut i friminutta. 
· Det skal vera klare konsekvensar for elevar som plagar andre.

c. Felles arrangement for heile skulen

· Me vil årleg ha arrangement der elevane opptrer for kvarandre og familien sin.

3.trinn har kor i festsalen
d. Elevråd

· Elevrådet skal ein gang pr. halvår diskutera mobbing og trivsel ved skulen.

· Forslag frå elevrådet må me ta på alvor.

e. Årleg mobbeundersøking 

· Skulen utarbeider ei mobbeundersøking som er tilpassa småskulen og mellomtrinnet.

· Me skal ha ei evaluering av mobbeundersøkinga.

f. Fadderordning

· Dei nye 1.klassingane våre får ein fadder kvar i 6.klasse som skal passa litt ekstra på dei og hjelpa dei å finna seg til rette på skulen.

· Samarbeidstiltak mellom 1. og 6.klasse. 6.klassingane kan til døms vera hjelpelærarar eller vera med på tur.

g. Aktiv sosial pedagogisk teneste


     Saker skal ordnast på lågast mogleg trinn.

· Kontaktlærar 

· Sosiallærar

· Administrasjon

2.3.
Personalet:

· Grunnlaget for eit godt skulemiljø skapar me i personalet. Me må ha ein god tone i lag og våga å ta opp vanskelege saker og seia frå om ting som ikkje fungerer.

· Teama må jamleg ta opp korleis dei opplever klassemiljøa og miljøet elles på skulen.

· Me må stadig evaluera arbeidet vårt med reglar, konsekvensar og førebuing av mobbing.

· Me må vera tydlege vaksne som tar elevane på alvor.

3.
Avdekking av mobbing


For å avdekka mobbing på skulen vår, vil me vera aktive, 
observera og ta elevane på alvor.


Me vil avdekka mobbing gjennom:

· Å ta elevane på alvor

· Klassemiljøarbeid i alle klassar

· Gode vaktordningar med aktive vakter

· Elevsamtalar

· Mobbeoppfølging ved Grindhaug skole som tema på foreldremøta om hausten. 

· Samarbeid med heimen, både formell og uformell kontakt

· Klassemøte med fokus på temaet

· Ha fokus i personalet på å avdekka mobbing 

· Ha jamlege møte i personalet der me tar opp temaet

· Årlege mobbeundersøkingar

4.
Tiltak når mobbing vert avdekka:

Kvar sak er unik og det må vurderast i kvart tilfelle kor mange trinn ein må gå. Kanskje kan det løysast på trinn 1 eller kanskje må ein gå alle trinna.
Administrasjonen skal ha informasjon om all mobbing og mistanke om mobbing, sjølv om det løysast av kontaktlærar eller sosiallærar.


Trinn 1 – Samtale 

Kontaktlærar tar ein alvorleg samtale med dei involverte elevane for å få oversikt over kva som har skjedd. 

Samtale med mobbeofferet

· Få oversikt over omfanget av mobbinga

· Få god detaljkunnskap om mobbeepisodane og særlig den siste slik at den kan vera eit utgangspunkt for samtalen med mobbaren ( kva skjedde, kor, når, var det andre som såg noko ? osv.)
· Samtale med andre som kan ha sett eller veit noko før ein samtalar med mobbaren

Samtale med mobbaren/mobbarane

Her kan det vurderast om den første samtalen skal vera med sosiallærar eller administrasjonen.

· Mobbaren blir spurt om han/ho veit grunnen for samtalen.

· Mobbaren blir konfrontert med detaljane frå siste mobbeepisode.

· Det blir gjort klart for mobbaren at dette ikkje vil bli akseptert og at det straks må ta slutt.

· Mobbaren blir spurt om korleis han/ho kan gjera opp for seg.

· Mobbeofferet blir henta slik at mobbaren med vitne til stades  må seia at mobbinga skal ta slutt. 
· Trinn 2 – Foreldre og administrasjon

· Føresette blir informert om at eleven har vore til samtale om mobbing og at han/ho har tilstått forholdet. 

· Føresette blir informert om skulen sitt vidare arbeid i saka.

· I enkelte tilfelle kan det vera aktuelt med samtale mellom skulen og foreldra til mobbar, men dette vil vera unntaket. 
· I mange tilfelle vil det vera aktuelt med samtale mellom skulen og foreldra til mobbeoffer.

Trinn 3 – Konsekvensar  


      I tillegg til varsling av foreldre må mobbing få konsekvensar for 

       mobbaren.

· Moglege tiltak kan vera:

· Tap av friminutt for ein periode

· Friminutt til andre tider enn dei andre elevane

· Halda seg nær ein vakt i friminutta

· Bli følgd og henta av foreldra ein periode

Trinn 4 – Oppfølging

Oppfølging av mobbeoffer 

· Sosiallærar / administrasjon har jamlege møte med mobbeofferet for å finna ut om mobbinga har stansa og korleis eleven har det.

· Eleven treng kanskje hjelp til å koma inn i fellesskapet igjen. 

· Eleven må få hjelp til å styrka sjølvtilliten og sjølvbiletet. 

Oppfølging av mobbaren

· Sosiallærar / administrasjon har jamlege møte med mobbaren for å passa på at det har blitt slutt på mobbinga. Her kan det bli aktuelt med ei skriftleg avtale mellom eleven (mobbaren) og sosiallærar / administrasjon.


Trinn 5 – Møte mellom elev, foreldre, lærar og sosiallærar.

*
Oppfølging av skriftleg avtale.

Trinn 6 – Konfliktløysingsmøte

· Møte mellom involverte partar, administrasjon og foreldre.

Trinn 7 - PPT

· Dersom eleven er i systemet

Trinn 8 – Andre etatar 


      som BUP, helsesøster

Trinn 9 – Kommunalt nivå

Grindhaug skole ønskjer å vera ein skule


 med trivsel og tryggleik for alle.





Me har nulltoleranse 


for mobbing.





1. klasse på tur i Olaskogen

Hovudregel:





Alle som har mistanke om at ein elev vert mobba, skal rapportera dette snarast råd til kontaktlærar og administrasjonen.

DEI ROPAR





Vi leikar, og dei står i ringen og


ropar på meg.


Eg likar det så godt når dei ropar på meg. Då kjem eg springande.





Oskar Stein Bjørlykke

